
COMISIÓN INFORMATIVA DE POLÍTICAS SOCIAIS
ACTA da mencionada comisión informativa, correspondente ao día 15 de xullo de 2026
Ás 18.06 horas do día 15 de xullo de 2026, reúnese a Comisión Informativa de Políticas 

Sociais, en sesión ordinaria, na sala de xuntas da Deputación Provincial, coa asistencia dos 

seguintes deputados e deputadas:

Presidente: D. Luís Menor Pérez

Deputados/as do Grupo Popular:
D. Rosendo Luis Fernández Fernández

D.ª Marta Nóvoa Iglesias 

D.ª Patricia Torres Madureira

D.ª M.ª del Carmen González Quintela

D. Manuel Seoane Rodríguez

Deputados/as do Grupo Socialista:
D. Álvaro Vila Araújo

D.ª Susana Rodríguez Rodríguez

D. Emilio Luís Díaz Vidal

Deputados/as do BNG: 

D.ª María José Mangane Guede

D. Xosé Manuel Puga González

Deputados de Democracia Ourensana: 
D. Antonio Fernández Martín

D. Francisco Lorenzo López

Deputado non adscrito:
D. Xosé Carlos Valcárcel Doval

Secretario: D. Juan Marquina Fuentes

Interventora accidental: Dª María Begoña Álvarez Matos

Seguidamente, iniciouse o tratamento dos asuntos incluídos na orde do día, do xeito que se 

reflicte a continuación:

1º.- APROBACIÓN DA ACTA DA SESIÓN ANTERIOR, CORRESPONDENTE Á DO DÍA 
17 DE XUÑO DE 2026 (EXP. Nº 2026/40X/CI).-

A Secretaría Xeral deu traslado do borrador da acta da sesión anterior, correspondente á 

ordinaria do día 17 de xuño de 2026.

Non se producen intervencións e, por maioría dos membros presentes, a comisión adopta o 

seguinte acordo:

Aprobar a acta da sesión ordinaria da Comisión Informativa de Políticas Sociais do día 17 de 

xuño de 2026, conforme co borrador elaborado pola Secretaría Xeral.

2º.- MOCIÓN DO GRUPO PROVINCIAL DE DEMOCRACIA OURENSANA PARA 
RECLAMAR MÁIS AMBULANCIAS MEDICALIZADAS NA NOSA PROVINCIAL (EXP. Nº 
2026/10339G).-
D. Antonio Fernández Martín, de Democracia Ourensana, expón o contido da seguinte 

moción:

“Vivir no rural de Ourense non debería significar ter menos dereito á saúde que vivir nunha 

gran cidade. A nosa provincia é a máis grande de Galicia, ten a poboación máis envellecida 

e os pobos máis dispersos. Sen embargo, no peor momento posible -cando sofres un infarto 

ou un accidente grave onde cada minuto conta- Ourense só ten unha ambulancia 

medicalizada fixa para toda a provincia, situada na capital.

Mentres que Pontevedra ten catro e A Coruña e Lugo teñen tres cada unha, a Ourense 

déixalla atrás. Comarcas como Valdeorras, Verín, Viana ou A Baixa Limia están totalmente 

desprotexidas. Se pasa algo grave, dependen dun helicóptero que non pode voar de noite 

nin cando hai néboa ou tormentas (algo moi normal no noso inverno). A outra opción é que o 

médico do pobo teña que deixar as urxencias do centro de saúde para subirse a unha 

ambulancia normal, desvestindo un santo para vestir outro.

A saúde dos ourensáns non pode medirse só por estatísticas de poboación. A distancia e o 

mal estado das estradas tamén matan. Non pedimos privilexios; pedimos que unha 

emerxencia médica se intente atender coa mesma rapidez nunha aldea de Ourense que no 

centro de Santiago ou Vigo.

ACORDOS

Por todo isto, pedimos ao Pleno da Deputación que aprobe os seguintes puntos:

1. Esixir á Xunta de Galicia e ao SERGAS que cambien os criterios para repartir as 

ambulancias. Non se pode mirar só canta xente vive nun sitio, senón canto se tarda en 

chegar por estrada para salvar unha vida.

2. Reclamar que se poña, como mínimo, unha segunda ambulancia medicalizada 

fixa no interior da provincia (en zonas clave como Verín ou Valdeorras) para que 

ninguén se quede descolgado e unha de soporte vital básico na cidade de Ourense.

3. Pedir reforzos urxentes con ambulancias de enfermería avanzada (SVAE) mentres 

se conseguen as unidades médicas completas.

4. Enviar estas propostas ao presidente da Xunta e ao conselleiro de Sanidade para 

que tomen as medidas oportunas e cumpran co solicitado nos puntos do acordo”.

Don Xosé Carlos Valcárcel Doval, deputado non adscrito, sinala que o grupo de 

Democracia Ourensana mudou “instar” por “esixir” ou “reclamar” nesta moción. Engade que 

se trata dunha moción que pode ser de interese para a provincia.

Dona María Mangana Guede, do BNG, intervén para sinalar que se trata dunha moción 

moi breve e que apenas ten motivación, polo que debe mellorarse. Lembra que o tema 

sanitario xa foi debatido amplamente fai pouco cunha moción relativa aos hospitais 

comarcais. Sinala a reserva de voto do seu grupo para o Pleno.

Don Emilio Luís Díaz Vidal, do Grupo Socialista, opina que en principio a moción trata un 

asunto de moito interese pero que é unha moción con moita indefinición polo que agarda 

que sexa mellorada de cara ao Pleno.

Don Rosendo Luis Fernández Fernández, do Grupo Popular, manifesta que a moción 

omite que as urxencias non son só atendidas con medios terrestres, engadindo que a 

moción lle parece moi mellorable polo que estudarán facer algunha aportación á mesma.

Non se producen máis intervencións e co voto favorable de Democracia Ourensana (2) e a 

abstención do Grupo Popular (6), do Grupo Socialista (3), do BNG (2) e do deputado non 

adscrito (1), a comisión ditamina favorablemente a adopción, por parte do Pleno, do 

seguinte acordo:

1. Esixir á Xunta de Galicia e ao SERGAS que cambien os criterios para repartir as 

ambulancias. Non se pode mirar só canta xente vive nun sitio, senón canto se tarda en 

chegar por estrada para salvar unha vida.

2. Reclamar que se poña, como mínimo, unha segunda ambulancia medicalizada 
fixa no interior da provincia (en zonas clave como Verín ou Valdeorras) para que 

ninguén se quede descolgado e unha de soporte vital básico na cidade de Ourense.

3. Pedir reforzos urxentes con ambulancias de enfermería avanzada (SVAE) mentres 

se conseguen as unidades médicas completas.

4. Enviar estas propostas ao presidente da Xunta e ao conselleiro de Sanidade para 

que tomen as medidas oportunas e cumpran co solicitado nos puntos do acordo.

3º.- MOCIÓNS DE URXENCIA.- Non se presentan.

4º.- ROGOS E PREGUNTAS.- Non se formulan.

E, ás 18.14 horas, dáse por finalizada a reunión, redactándose a presente acta que se 

asinará electronicamente. Dou fe.

